
ΓΟΡΓΙΑΣ εἶναι νοµίζω πᾶσιν ἀνθρώποις ἐγὼ  

τοῖς τ᾽ εὐτυχοῦσιν τοῖς τε πράττουσιν κακῶς  
πέρας τι τούτου καὶ µεταλλαγήν τινα,  
καὶ τῷ µὲν εὐτυχοῦντι µέχρι τούτου µένειν  
τὰ πράγµατ᾽ εὐθενοῦντ᾽ ἀεὶ τὰ τοῦ βίου   275  
ὅσον ἂν χρόνον φέρειν δύνηται τὴν τύχην  
µηδὲν ποήσας ἄδικον· εἰς δὲ τοῦθ᾽ ὅταν  
ἔλθῃ προαχθεὶς τοῖς ἀγαθοῖς, ἐνταῦθά που  
τὴν µεταβολὴν τὴν εἰς τὸ χεῖρον λαµβάνει·  
τοῖς δ᾽ ἐνδεῶς πράττουσιν, ἂν µηδὲν κακὸν   280 
ποιῶσιν ἀποροῦντες, φέρωσιν δ᾽ εὐγενῶς  
τὸν δαίµον᾽, εἰς πίστιν ποτ᾽ ἐλθόντας χρόνῳ,  
βελτίον᾽ εἶναι µερίδα προσδοκᾶν τινα.  
τί οὖν λέγω; µήτ᾽ αὐτός, εἰ σφόδρ᾽ εὐπορεῖς,  
πίστευε τούτῳ, µήτε τῶν πτωχῶν πάλιν    285 
ἡµῶν καταφρόνει· τοῦ διευτυχεῖν δ᾽ ἀεὶ  
πάρεχε σεαυτὸν τοῖς ὁρῶσιν ἄξιον.  

ΣΩΣΙΑΣ ἄτοπον δέ σοι τι φαίνοµαι νυνὶ ποεῖν;  
ΓΟ. ἔργον δοκεῖς µοι φαῦλον ἐζηλωκέναι,  

πείσειν νοµίζων ἐξαµαρτεῖν παρθένον    290 
ἐλευθέραν, ἢ καιρὸν ἐπιτηρῶν τινα  
κατεργάσασθαι πρᾶγµα θανάτων ἄξιον    
πολλῶν.  

ΣΩ.   Ἄπολλον.  
ΓΟ.           οὐ δίκαιόν ἐστι γοῦν 

τὴν σὴν σχολὴν τοῖς ἀσχολουµένοις κακὸν  
ἡµῖν γενέσθαι. τῶν δ᾽ ἁπάντων ἴσθ᾽ ὅτι    295 
πτωχὸς ἀδικηθείς ἐστι δυσκολώτατο[ν.  
πρῶτον µέν ἐστ᾽ ἐλεινός, εἶτα λαµβάνει  
οὐκ εἰς ἀδικίαν ὅσα πέπονθ᾽, ἀλλ᾽ εἰς [ὕβριν.  

ΣΩ. µειράκιον, οὕτως εὐτυχοίης, βραχ[ύ τι µου  
ἄκουσον—  

∆ΑΟΣ    εὖ γε, δέσποθ᾽, οὕτω πολλά [µοι   300 
ἀγαθὰ γένοιτο. 

ΣΩ.          —καὶ σύ γ᾽, ὁ λαλῶν πρ[ὶν µαθεῖν.  
κόρην τιν᾽ εἶδο[ν ἐνθαδί· τ]αύτης ἐρῶ.  
εἰ τοῦτ᾽ ἀδίκηµ᾽ [ἴρηκ] ς, ἠδίκηκ᾽ ἴσως.  
τί γὰρ ἄν τις εἴποι; π[λὴν π]ορεύοµ᾽ ἐνθάδε  
οὐχὶ πρὸς ἐκείνην, βούλοµαι δ᾽ αὐτῆς ἰδεῖν   305 
τὸν πατέρ᾽. ἐγὼ γάρ, ὢν ἐλεύθερος, βίον  
ἱκανὸν ἔχων, ἕτοιµός εἰµι λαµβάνειν  
αὐτὴν ἄπροικον, πίστιν ἐπιθεὶς διατελεῖν  
στέργων. ἐπὶ κακῷ δ᾽ εἰ προσελήλυθ᾽ ἐνθάδε  
ἢ βουλόµενος ὑµῶν <τι> κακοτεχνεῖν λάθρᾳ,   310 
οὗτός µ᾽ ὁ Πάν, µειράκιον, αἱ Νύµφαι θ᾽ ἅµα  
ἀπόπληκτον αὐτοῦ πλησίον τῆς οἰκίας  
ἤδη ποήσειαν. τετάραγµ᾽, <εὖ> ἴσθ᾽ ὅτι,  
οὐδὲ µετρίως, εἴ σοι τοιοῦτος φαίνοµαι. 

Ἑσπέριον κἠῷον ἀπώσατο πολλάκις ὕπνον  
ἡ γρηῢς πενίην Πλατθὶς ἀµυνοµένη·  
καί τι πρὸς ἠλακάτην καὶ τὸν συνέριθον ἄτρακτον  
ἤεισεν πολιοῦ γήραος ἀγχίθυρος  
καί τι παριστίδιος δινευµένη ἄχρις ἐπ᾽ ἠοῦς  5  
κεῖνον Ἀθηναίης σὺν Χάρισιν δόλιχον,  
ἢ ῥικνῇ ῥικνοῦ περὶ γούνατος ἄρκιον ἱστῷ  
χειρὶ στρογγύλλουσ᾽ ἱµερόεσσα κρόκην.  
ὀγδωκονταέτις δ᾽ Ἀχερούσιον ηὔγασεν ὕδωρ  
ἡ καλὴ καλῶς Πλατθὶς ὑφηναµένη.    10 

 


